
Tá løgreglan kom fyri at handtaka sonin, stillaði maðurin seg millum 
løgregluna og sonin og bað løgregluna sleppa sær av síni ogn

BAÐ LØGREGLUNA 
SKRUBBA AV

Í RÆTTINUM

Danjal av Rana

Ein maður varð í dag dømd­
ur fyri at hava órógvað løg­
regluna í arbeiði hennara. 
Dómarin gav honum 50 
dagar treytaða fongsuls­
revsing, umframt samfe­
lagstænastu í 60 tímar. 
Maðurin skal eisini rinda 
sakarmálskostnaðin.

Tað var í samband við 
handtøkuna av soninum, at 
maðurin órógvaði løgregl­
una.

Í oktobur í fjør varð løg­
reglan boðsend, tí ein bil­
førari lá og koyrdi ørt. Ill­
gruni var um, at hann var 
ávirkaður av rúsdrekka. Tá 
løgreglan biður bilføraran 
steðga, koyrir hann tó und­
an. Ferðin gongur gjøgnum 
bygdir og endar á einum 
uppdyrkingarvegi nærindis 
einum stalli, sum familja bil­
førarans eigur. Bilførarin fer 
úr bilinum og løgreglan ger 
seg til reiðar at handtaka 
mannin.

Nú kemur tó vend í. Út úr 
fjósinum kemur ein maður 
rennandi, algoystur, í øðini 
um tað, sum gongur fyri seg.

– Eg var bangin fyri, at 
teir fóru at koyra tvørtur 
gjøgnum portrið, greiddi 
maðurin frá. Sum frá líður 
gerst tað løgregluni greitt, at 
maðurin, sum kom rennandi 
úr fjósinum er pápi bilfør­
aran.

Annar løgreglumaðurin 
má nú taka sær av uppøsta 
pápanum, hin roynir at 
halda eyga við soninum, 
meðan teir bíða eftir at fleiri 
løgreglufólk skulu koma 
teimum til hjálpar.

– Hvat billa tit tykkum 
inn, tit hava einki at gera 
her, sleppið tykkum vekk, 
sigur maðurin, og stillar seg 
millum løgregluna og sonin, 
og noktar løgregluni at hand­
taka sonin.

Hótti við byrsu
Meðan teir so standa, tekur 
sonurin eina byrsu fram og 
hóttir løgreglumenninar við 
henni. Maðurin hevur fyrr 

í vikuni hótt onnur fólk við 
byrsuni, og nú vendir hann 
henni móti løgregluni. Annar 
løgreglumaðurin loypir tó til 
og fær stýrt byrsuni burtur 
frá fólki. Bilførarin, løgreglu­
menninir og pápin standa 
so og togast um byrsuna, 
áðrenn tað eydnast løgregl­
uni at fáa fatur á byrsuni.

Løgreglumenninir søgdu 
í rættinum, at maðurin var 
sera uppøstur og noktaði 
at flyta seg, hóast hann var 
biðin. Hann rópti fleir ferðir 
eftir løgregluni, og sjálvt 
tá støðan gjørdist verri, og 
bilførarin tók byrsuna fram, 
vildi pápin ikki lata løgregl­
una gera sítt arbeiði.

Løgreglumenninir førdu í 
rættinum fram, at um pápin 
ikki hevði órógvað teir í 
arbeiði sínum, høvdu teir 
havt tamarhald á støðuni, 
áðrenn maðurin fekk fatur 
á byrsuni. Tað var órógvanin 
hjá pápanum, sum gav son­
inum møguleikan at fáa 
hendur á byrsuni, vildi ákær­

in vera við. 
Sonurin varð handtikin 

og varðhaldsfongslaður í 
fýra vikur eftir hendingina. 
Tað málið er enn ikki komið 
fyri rættin.

Tók kvørkratak 
á ungan mann 
Ákærdi varð eisini ákærdur 
fyri harðskap í tveimum 
førum og blygnaðarskemd í 
einum føri. Tað var eftir eina 
veitslu, at tað kom til horna­
tøkur millum mannin og 
ein vinmann hjá soninum. 
Daman hjá soninum hevði 
verið heima hjá soninum, 
men hevði nú boðsent fólk­
um at koma eftir sær. Hetta 
líkaði eftir øllum at døma 
ákærda illa. Unga kvinnan 
greiddi í rættinum frá, at hon 
kendi seg ótrygga, tá hon var 
einsamøll við ákærda, og tí 
bað hon fólk koma eftir sær. 
Hon greiddi frá, at ákærdi 
var fullur og óður og gekk 
runt í húsinum og skeldaði. 
Gentan stongdi seg inni á 

vesinum og ringdi eftir hjálp.
Tá vinmenninir koma á 

gátt, gevur ákærdi teimum 
greið boð um at sleppa sær 
út, uttan gentuna. Ungi mað­
urin og ákærdi fóru til hend­
urs, sum endaði við at ákærdi 
sat oman á unga manninum 
og tók um kvørkrarnar á 
honum. Ein annar vinmaður 
kemur tó til og fær skumpa 
ákærda av unga manninum.

Tá er tað, at ákærdi, sam­
bært ákæruritinum, tekur 
í gentuna og blakar hana 
eftir gólvinum. Hetta er hin 
ákæran um harðskap. Her 
er tó óvist, júst hvat er farið 
fram. Eingi vitni hava sæð 
mannin tveita gentuna, með­
an hon sjálv er ivasom um, 
hvørt maðurin gjørdi tað við 
vilja, ella kom undir seg, so at 
hon datt.

Mussaði unga kvinnu
Maðurin var eisini ákærdur 
fyri blygnaðarskemd móti 
ungu kvinnuni. Sjálvur vildi 
hann vera við, at hann hevði 

hjálpt gentuni til songar. 
Hann var komin heim eftir 
eina veitslu, og tá sótu 
sonurin, dótturin, gentan og 
onnur vinfólk og drukku. 
Sonurin hevði fingið ov 
nógv, so ákærdi fekk hann 
at sova, áðrenn hann skuldi 
hjálpa ungu gentuni og 
dóttrini í song. Hann sigur, 
at hann mussaði dóttrini á 
kjálkan og segði góða nátt.

Gentan fortaldi tó eina 
aðra søgu. Sambært henni lá 
hon og svav á kamarinum hjá 
soninum, tá ákærdi kemur 
heim, fullur og óður. Hon 
fór tí undan honum og legði 
seg á kamarið hjá dóttrini. 
Tá sigur hon, at hann fylgdi 
eftir henni og royndi at 
mussa hana tríggjar ferðir 
á kjálkan, áðrenn hann lyfti 
dýnuna og ætlaði at leggja 
seg hjá henni.

Ákærin bað um fongsuls­
revsing í minst 60 dagar. 
Hon vísti á, at ungi maðurin 
hevði fingið merkir um háls­
in eftir kvørkratakið og at 

gentan eisini fekk ein skaða 
í økslina. Harumframt hevði 
hann heilt greitt órógvað 
løgregluna, hóast hann var 
biðin um at fara burtur.  
Eisini metti ákærdi, at søg­
an hjá gentuni, um at hann 
hevði ætlað at mussa hana, 
var sonn. Hon vísti eisini á, 
at maðurin í 2007 fekk ein 
treytaðan dóm fyri harð­
skap.

Noktaði seg sekan
Maðurin noktaði seg sekan 
í øllum ákærunum. Verjin 
legði dent á, at talan var um 
ein pápa, sum var bangin 
um sonin, og tí vildi verja 
hann. Hann førdi ferð eftir 
ferð fram, at hann ikki vardi 
gerðir sonarins, men at hann 
einans vildi hjálpa soninum, 
og øtaðist yvir nógvu ferð­
ina, sum løgreglan hevði elt 
sonin eftir uppdyrkingarveg­
num. Verjin vildi vera við, at 
harðskapsmálini høvdu lítl­
an og ongan týdning, tí løst­
irnir vóru smáir, og at enda 
metti verjin, at talan var um 
eitt muss á kjálkan, og tað 
kann ikki geva stórvegis 
revsing. Verjin vildi tí í mesta 
lagi hoyra talan um ein treyt­
aðan dóm.

Dómarin fann mannin 
sekan í trimum av teimum 
fýra ákærunum. Hann 
metti, at tað var prógvað, at 
maðurin hevði forðað løg­
regluni at útinna sítt arbeiði, 
hóast hann varð biðin um at 
flyta seg.

Ákærdi er eisini funnin 
sekur í ákæruni um harðskap 
móti unga manninum, með­
an hann er fríkendur fyri 
harðskap móti gentuni.

Maðurin er eisini funnin 
sekur í ákæruni um blygn­
aðarskemd. Dómarin segði 
í sínum viðmerkingum, at 
hóast ein kossur á kinnið 
kanska ikki beinleiðis 
er umfatað av lógini um 
blygnaðarskemd, so vóru 
umstøðurnar av slíkum slag, 
at talan er um blygnaðar­
skemd. Gentan greiddi eisini 
frá, at hon kendi seg ómeta­
liga illa við av hesum.

tíðindi

Danjal av Rana

23-ára gamli maðurin var 
skuld settur fyri fimm lógar-
brot, har ímillum tvær ferðir 
at hava koyrt ávirkaður av 
rús drekka ella rúsevni, ein 
ferð at hava framt harðskap 
móti løgreglukvinnu og eina-
ferð at hava hótt løg reglu-
mann við byrsu. Øll fimm 
lógarbrotini eru framd sein-
astu tvær vikurnar. Maður in 
játtaði seg sekan í rús drekka-
koyr ingini, men ósekan í hin-
um ákærunum.

Ungi maðurin hevur 
druk k ið nógv seinastu tveir 
mán að irnar, og er ferð eftir 
ferð komin í hóslag við løg-
reglu na.

- Hesa seinastu vikuna 
havi eg sovið meiri í gegli-
num enn heima, segði mað-
ur in heldur speiskliga.

Roytti løgreglukvinnu
Høvuðsevni í grund lógar-
av hoyrinum vóru tvær 
hend ing ar, onnur seinasta 
viku skifti, hin júst farna 
viku skifti. Leygardagin fyri 
góð ari viku síðani varð hann 
steðg aður av løgregluni, tá 
hann koyrdi ólógliga á eini 
motocross, ið einans hevði 
loyvi at koyra á bana. Har-
um framt koyrdi hann ávirk-
að ur. Ungi maðurin vil vera 
við, at løgreglan rendi á hann 
fyri at steðga honum, og tí 
gjørd ist hann í øðini inn á 
løg reglu na.

Komin inn í løgreglubilin 
gev ur hann ilt av sær 
og roynir í fyrsta lagi at 
bróta rútin í bilinum við 
alboganum. Síðani royn-
ir hann at skumpa ein 
løgreglumann út úr bili num. 
Meðan hesin løg reglu maður-
in fer úr bilinum og fer eftir 
pipar sprayinum, tekur ungi 
mað urin í knokkin á eini 
løgreglukvinnu og roytir 
hana so hart, at hon missir 
hár ið á einum øki, sum svar-
ar til eina fimm-krónu. Hann 
slepp ur takinum, tá hin løg-
reglu maðurin sprænir pipar-
spray í eyguni á honum.

23-ára gamli maðurin 
sig ur, at løgreglan nýtti 

óneyðug an harðskap móti 
hon um, bæði undir sjálvari 
hand tøku ni og í bilinum. 
Hann skilir als ikki, hví tey 
nýttu piparspray móti hon-
um.

Hesa seinastu vikuna 
hev ur hann framt herverk 
ymsa staðni í heimbygdini, 
um framt at hann er sæddur 
veip andi við byrsu í hond. 
Byrsu na hevur hann stolið 
úr hús unum hjá beiggja 
sínum.

Hótti við byrsu
Og sunnudagin var aftur gal-
ið. Løgreglan fekk boð um, 
at 23-ára gamli maðurin lá 
og koyrdi ørt í bili sínum og 
allar helst koyrdi ávirkaður. 

Tá løgreglan sóu bilin, bóðu 
teir hann steðga, men skuld-
setti vildi ikki gera eftir 
boð unum og koyrdi undan 
teim um. Maðurin játtaði seg 
sekan í hesi ákæruni í Føroya 
Rætti. Hann var ávirkaður 
bæði av rúsdrekka og øðrum 
rús evnum, segði hann.

Ferðin endar við eitt port-
ur, nærindis einum stalli 
hjá familjuni hjá skuldsetta. 
Mað ur in fer úr bilinum, men 
løg regl an steðgar honum. 
Með an løgreglumenninir 
tosa við mannin, kemur 
pápi hans ara upp í leikin. 
Hann bið ur løgregluna slep-
pa dreinginum, tí hann einki 
skeivt hevur gjørt, og fara 
av ogn síni. Pápin snøgt sagt 

noktar løgregluni at hand-
taka mannin, sum er rætti-
liga uppøstur.

Tað er meðan løgreglan 
og pápin tosa saman, at ungi 
mað ur in tekur eina byrsu, 
sum lá við vegjaðaran, upp. 
Hetta er sama byrsa, sum 
hann stjól frá bróðir sínum, 
og sum hann hevur veipað 
við í bygdini fyrr í vikuni.

Ungi maðurin sigur, at 
hann tók byrsuna upp og 
tømdi hana, fyri at eing in 
annar skuldi koma til skaða 
av henni, men at løg reglu-
menn in ir gjørdust frá sær 
sjáv um, tá teir sóu hann við 
byrsu ni.

Løgreglumenninir siga 
hin  veg in, at ungi mað ur in 

tók byrsuna upp og løddi 
hana við tveimum patrón-
um, áðrenn hann meddaði 
eftir øðrum av løg reglu -
monnunum. Hin løg reglu-
maðurin leyp til, og fekk 
stýrt byrsuni vekk frá fólki. 
Skuld setti, løg reglu mað-
urin og pápin standa so og 
tog ast um byrsuna, áðrenn 
hin løgreglumaðurin kemur 
til og fær tikið byrsuna av 
manni num. 

Tá maðurin varð hand tik-
in, løgdu løgreglumenninir 
til merkis, at skuldsetti hevði 
eitt patrónbelti á sær.

Skuldsetti kundi ikki 
greiða frá, hví byrsan, hann 
hevði stolið fyrr í vikuni og 
gekk og veipaði við, lá við 

veg jaðaran. Hann mintist 
eiheldur, hví hann hevði eitt 
patrónbelti á sær. 

23-ára gamli maðurin 
greiddi í rættinum frá, at 
hann var farin at drekka 
meiri fyri seks-sjey mán-
að um síðani, og at seinastu 
tveir mánaðirnar hevði 
hann drukk ið heilt illa. Hann 
hevði fram vegis starv, men 
hevði ikki verið førur fyri at 
arbeiða sein as tu vikurnar, tí 
hann hevði gingið fullur.

Varðhaldsfongslaður 
í fýra vikur
Ákærin kravdi mannin varð-
halds fongslaðan í fýra vik ur. 
Hon vísti á, at tað er grund-
aður illgruni um, at hann 
er sekur í ákærunum, og at 
vand in fyri endurtøku má 
sigast vera stórur. Hon vísti á, 
at hann hevur verið í hóslag 
við løgregluna ofta seinastu 
tíðina og hevur nú tvær 
ferðir innan sjey dagar verið 
í álvarsligum samanbrestum 
við løgreglufólk. Fyrru ferð 
hevði hann roytt, seinnu ferð 
hótt við byrsu. Hvat kann 
hann hugsast at gera næstu 
ferð aftur, spurdi hon.

Verjin metti, at tað als ikki 
var prógvað, at skuldsetti 
hevði hótt nakran. Ei heldur 
var hann revsaður fyrr. Hann 
ásannaði tó, at skuldsetti 
hevði trupulleikar við rús-
evn um og bað tí dómaran 
um í fyrsta lagi at lata mann-
in leysan, men í øðrum lagi, 
at døma hann til viðgerð fyri 
trupul leikar sínar heldur 
enn varð haldsfongsling.

Dómarin valdi at lurta 
eftir ákæranum. Maðurin 
varð varðhaldsfongslaður í 
fýra vikur. Orsøkin var, at har 
var grundaður illgruni um, at 
hann hevur framt harðskap 
móti tænastumanni og hótt 
annan tænastumann. Dóm-
ar in metti eisini, at vandin 
fyri endurtøku var stórur, 
ser liga tá hugsað varð um, at 
skuld setti sjálvur segði seg 
drekka illa.

Verjin og skuldsettu valdu 
ikki at kæra dómin.

Roytti løgreglu kvinnu og 
hótti løgreglumann við byrsu
23-ára gamli maðurin, ið var handtikin í Miðvági sunnudagin, varð í 
grundlógaravhoyri mánadagin dømdur at sita fýra vikur í varðhaldi


